
ТОШЛИ ТУПРОҚЛАР ШАРОИТИ УЧУН 
ЧИГИТ СЕЯЛКАСИНИ ТАКОМИЛЛАШТИРИШ

Аннотация. Ушбу мақолада тошли тупроқларнинг юқори қатламидаги тошларни кавлаб олиш ва уларни четга 
суриб чиқарилиши ҳамда тошлардан тозаланган тупроқ қатламига чигит экиш жараёни асосланган ва уни амалга 
оширадиган экиш сеялкаси такомиллаштирилган. Шу билан бирга тош ковлагич почиғининг ишчи юзасини геоме-
трик шакллари асосланган.

Калит сўзлар: тошли майдонлар, агрегатнинг ишчи технологик тезлиги, тупроқнинг тошлилик даражаси, 
пичоқнинг геометрик шакли, экинлар ҳосилдорлигини оширилиши.

Аннотация. В статье обоснован процесс выкапывания камней из верхнего слоя каменистой почвы, исключения 
их по бокам и посадки семян в очищенный от камней слой почвы, а также усовершенствована сеялка, осуществля-
ющая его. При этом обоснована геометрическая форма рабочей поверхности камневыкапывателя.

Ключевые слова: каменистые участки, рабочая технологическая скорость агрегата, уровень каменистой по-
чвы, геометрическая форма отвала, повышение урожайности сельскохозяйственных культур.

Abstract. The article substantiates the process of digging out stones from the upper layer of stony soils, excluding them 
on the sides and planting seeds in the layer of soil cleared of stones, and also improves the seeder that carries it out. At the 
same time the geometrical shape of the working surface of the stone digger is justified.

Key words: rocky areas, operating technological speed of the unit, level of rocky soil, geometric shape of the dump, 
increasing crop yields.

УЎТ: 631.315.4

Бу ифодадан кўриниб турибдики, иш органи лемехининг 
тупроққа ботиш чуқурлиги ҳам ғўза қаторлари ораси ва улар-
нинг ҳимоя зоналарини кенглиги, яъни ғўза қаторлари ора-
сидаги эгатнинг чуқурлиги ҳамда тупроқнинг физик-механик 
хоссаларига боғлиқ.

Вм = 0,6 м, Δ = 0,1 м, ϕт = 35-40°, hэ = 0,1 м,   ψё = 60° (10) 

ва (14) ифодалар бўйича ўтказилган ҳисоблар иш органи 
лемехи пастки қисмининг кенглиги кўпи билан 26,1 см ва 
унинг тупроққа ботиш чуқурлиги камида 14,8 см бўлиши 
лозимлигини кўрсатди.

Азизбек МУРТАЗОЕВ, т.ф.ф.д., (PhD), доцент,
Бухоро давлат педагогика институти.

Кириш. Маълумки, тошли майдонларда амалдаги чигит 
экиш агрегати билан чигит экилганда сеялканинг эккичи 
тупроқдаги тошлар билан тўқнашиш жараёнида, улар-
нинг устидан сакраб ўтиши натижасида белгиланган экиш 
чуқурлиги саёз бўлиши, ҳатто уруғ тупроқ юзасига ташлаб 
кетилиши кўплаб кузатилган. Ушбу ҳолатни бартараф этиш 
аввало агрегатнинг тезлигини пасайтириш орқали эришилган 
бўлиб, бу эса унинг иш унумини кескин камайишига олиб 
келади.

Тошли майдонларда чигит экиш агрегатининг  ишчи тез-
лигини камайтириш жараёни ўрганиб чиқилганда  тупроқнинг 
тошлилик даражасини ошишига қараб, агрегатнинг ишчи 
тезлиги тавсия этилган тезлигига нисбатан 30 фоизгача кам 
бўлиши аниқланди. 

Тошли тупроқларда экиш агрегатининг агротехник та-
лабларда кўрсатилган тезликларда ишлатилишини ҳамда 
чигитни белгиланган чуқурликка бир текис қилиб экили-
шини таъминлаш учун эккичнинг қамров кенглиги ва экиш 
чуқурлигидан тупроқ қатлами тошлардан тўлиқ тозаланган 
бўлиши талаб этилади.

Ушбу технологик жараённинг  таъминлаш ишлари  
тупроқдаги тошларни ковлаб оладиган тош ковлагич (1-расм)  
ёрдамида амалга оширилади.

Таҳлил ва натижалар. Технологик жараён қуйидагича 
амалга оширилади. Экиш агрегати олдинга қараб 
ҳаракатланганда сеялка рамасига 1 маҳкамланган тош 
ковлагич 2 билан чигит экиш чуқурлиги hэ ва энг катта тош 
ўлчами hт йиғиндисига тенг чуқурлик Н ва чигит сеялкаси 

тупроқ кўмгичларининг 8 ишлов бериш кенглигига тенг бўлган 
қамламдаги тошларни ковлаб, тупроқ юзасига чиқарилади 
ҳамда кетма-кет донадор тупроқ қатлами ҳосил қилинади. 
Тош ковлагич 2 сеялка рамасига ўрнатилган устунга  
3 маҳкамланган ўққа 4 эркин ҳаракатланадиган пичоқлардан 
5 ташкил топган. Тупроқ  юзасига ковлаб чиқарилган тошлар 
чигит эккичнинг 6 тош сургичи 7 ёрдамида чигит сеялкаси 
тупроқ кўмгичларининг 8 камров кенглигидан четга (қатор 
орасига) суриб чиқарилади. Бунда технологик жараённинг 
сифатли бўлиши учун пичоқнинг геометрик шакли тенг 
томонли учбурчак (2-расм)  ва уни ҳосил қилувчи эгрилиги 
турлича бўлиши (тўғри чизиқ, айлана, парабола ва ҳакоза),  
уларнинг уч қиррасидан самарали фойдаланиш имконияти 
мавжуд эканлиги аниқланди. 

       А                                                В
2-расм. Тош кавлагич пичоғи қирраларининг 
юзасини ҳосил қилувчи тўғри (А)  ва эгри (В) 

чизиқли геометрик шакллари
Ушбу геометрик шаклларни асослаш бўйича олиб борилган 

назарий изланишлар асосида тош ковлагич пичоғлари билан 
ковлаб олинаётган тошларнинг пичоқлар юзалари бўйлаб 
юқорига чиқаришдаги харакат тезлиги қуйидаги формулалар  
ёрдамида аниқлаш мумкин:

тўғри чизиқли юза учун 
               (1)

айлана чизиқли юза учун

   (2)

бу ерда: υт.ч ва υай - тошнинг пичоқ юзаси бўйлаб тўғри ва 
айлана чизиқли ҳаракатдаги тезликлари, м/с; υо - экиш агре-

гатининг харакат тезлиги, м/с; 
R - тошнинг тупроққа қаршилик кучи, Н; G -тошнинг 

оғирлиги, Н; 
f - қаршилик кучи коэффициенти; g - эркин тушиш тезла-

ниши, м/сек; 
hm - тошнинг  энг катта ўлчами, м; H -пичоқнинг ишлов 

бериш чуқурлиги, м. 
Тошларнинг харакат тезлиги миқдорларини солиштириш 

қулай бўлиши учун қуйидаги миқдорларни доимий қилиб олин-
ган,  яъни: G=R, f=0,5, hm =0,2 m ва υо =2,0 m/s миқдорларни 
(1)  ва  (2) формулаларга асосан тошнинг ҳаракат тезлигини 
пичоқнинг юзасини ҳосил қилувчи шаклига боғлиқ ўзгариши 
(3-расм) ўрганиб чиқилди.

Олинган натижалар таҳлили шуни кўрсатмоқдаки, агар 
пичоқнинг юзасини ташкил этувчиси тўғри чизиқ кўринишида 
бўлса, тошнинг юза бўйлаб харакат тезлиги агрегат тезлигига 
нисбатан кескин камайиши натижасида тошни пичоқ ўзи би-
лан бирга олдинга қараб бирмунча суриб кетиш ҳолати рўй 
беради. Шунинг учун пичоқ юзасини ҳосил қилувчи мақбул 
шакли айланма юзали шакл ҳисобланади, чунки бунда тошни 
пичоқ юзасининг турли жойлардаги харакат тезлиги тўғри 
чизиқли юзага нисбатан юқори бўлади. 

Чигит экиш сеялкасини тош ковлагич билан такомиллаш-
тириш натижасида тошли майдонларда экиш агрегатининг 
иш унумини 20-25 фоиз оширишга эришилади.

Хулоса. Таклиф этилган чигит экиш усулида белгиланган 
агротехник талаблар асосидаги тезликда тупроқнинг юқори 
қатламидаги тошларнинг ковлаб олиниши ва четга суриб 
чиқарилиши ҳамда экиш чуқурлигидаги тошлардан тозаланган 
эгатга сифатли қилиб чигит  экилиши натижасида  бир текис, 
тўлиқ кўчат олиниши ҳисобига экинлар ҳосилдорлигини оши-
рилишига эришилади.

1-тўғри чизиқли  ва 2-эгри чизиқли юза учун
3-расм. Тошнинг ҳаракат тезлигини тош кавлагич 

пичоғининг юзасини ҳосил қилувчи шаклига боғлиқ 
ҳолда ўзгариши

1-расм. Таклиф этилаётган чигит экиш технологик 
жараёни ва тош ковлагичнинг тузилиши ва ишлаши.


